Pêrelrol

Ek vlek my palm oop

en twee pêrels rol daaruit

ek gee.. maar tog met pyn

ek gee - maar tog met hoop

Waarom het ek so besluit?

Een het reeds haas verdwyn

miskien  immer  weggerol

ek hoop - maar tog met vrae

ek hoop - sal die lig  weer skyn

en word die beker ooit weer vol?

Die droefheid kom in lae

met newels jou toe te vou

ek seën - maar tog met seer

ek seën - tog gans verslae

asof jy wil  maar tog nie wou

As pêrels rol wie kan dit keer

kom hul terug gevlek, gesplint?

Ek bly - maar tog, ek swerf

ek bly - maar kyk my oë seer

en hart wat roep: my vrou, my kind!

Ek weet nou ek het  net ge-erf

van die ware Juwelier

ek vra - maar onverdiend

ek vra - uit ‘n hart wat swerf

